
Kirish. 

Hozirgi vaqtda o‘g‘itlar ishlab chiqarish nafaqat qishloq xo‘jaligi tarmog‘i uchun, balki 

global miqyosda oziq-ovqat xavfsizligini ta’minlashda ham strategik ahamiyat kasb etadi. Aholi 

sonining tez sur’atlarda ortishi, yer resurslarining cheklanganligi va iqlim o‘zgarishining ta’siri 

dunyo mamlakatlarini qishloq xo‘jaligi mahsuldorligini ko‘paytirishga majbur etmoqda. 

Mineral hamda organik o‘g‘itlar tuproq unumdorligini tiklash va saqlab turishda, shuningdek 

o‘simliklarning to‘g‘ri o‘sishi va rivojlanishi uchun zarur bo‘lgan ozuqa elementlarini 

ta’minlashda hal qiluvchi rol o‘ynaydi. Masalan, azot, fosfor, kaliy yoki mikroelementlar 

yetishmasligi hosildorlikning pasayishi va mahsulot sifatining yomonlashishiga, hamda turli 

kasalliklarga chidamsizlikka olib keladi. Buning uchun o‘g‘itlardan ilmiy asoslangan va oqilona 

foydalanish samarali yechim hisoblanadi. 

Jahon tajribasida yuqori samaradorlikka ega murakkab o‘g‘itlar ishlab chiqarish sohasi 

faol rivojlanmoqda. Bu jarayonda, ayniqsa, yuqori karbonatli past navli fosforitlarni qayta 

ishlashning noan’anaviy texnologiyalarini joriy etish orqali sifatli o‘g‘itlar ishlab chiqarish 

ustuvor vazifalardan biri hisoblanadi. Shu munosabat bilan fosfat xomashyosini karbamidning 

mineral kislotali komplekslari ishtirokida qayta ishlashning maqbul sharoitlarini belgilash va 

nordon, asta-sekin ta’sir qiluvchi, qishloq xo‘jaligi talablariga mos keladigan yangi avlod azot-

fosfor murakkab o‘g‘itlar ishlab chiqarish muhim hisoblanadi. 

Adabiyotlar tahlili va metodologiyasi. 

So‘nggi yillarda yuqori karbonatli past navli fosforitlardan kompleks o‘g‘itlar ishlab 

chiqarish texnologiyasini takomillashtirish qishloq xo‘jaligi uchun strategik ahamiyat kasb 

etmoqda. Kizilqum fosforitlaridan fosforli o‘g‘itlar olish borasidagi tadqiqotlarda Markaziy 

Qizilqum fosforitlarini fosforkislotali-gipsli bo‘tqa (FKGB) bilan ishlov berish orqali olingan 

o‘g‘itlarda yuqori samaradorlik kuzatilgan. FKGB : FU = 100 : 30 nisbatda mahsulot tarkibida 

umumiy P2O5 25,0 % bo‘lib, uning 65 % i o‘zlashuvchan va 29 % i suvda eruvchan holda 

aniqlangan. CaOning umumiy miqdori 32,4 %, o‘zlashuvchan qismi esa 16,7 % ni tashkil etgan. 

Fosfat ulushi 35 % dan oshganda granulalar mustahkamligi 5,2–6,0 kg/sm² gacha tushib ketdi 

va mayda fraksiyalar 25–30 % gacha ko‘paydi. Ekstraksion fosfat kislota chiqindisi 

https://doi.org/10.47390/ts-v3i7y2025N13

qo‘shilganda granulalar mustahkamligi 17–21 kg/sm² gacha oshdi, P2O5 o‘simlik o‘zlashuvchan 

shakli esa 61,4 % dan 68,9 % gacha ko‘tarilgan [1-3]. 

Markaziy Qizilqum fosfat xom ashyosi nitrat kislotada parchalib, qattiq 

azotfosforkalsiyli (NPCa) va suyuq azotkalsiyli o‘g‘itlar (SAKO‘) olish imkoniyatlari o‘rganilgan 

[4]. HNO₃ ning 40–75 % me’yorlarida NPCa tarkibida azot 4,5–10,4 %, R₂O₅ 18,7–22,9 %, CaO 

31,1–41,9 % bo‘lib, P₂O₅ ning o‘zlashuvchan qismi 51–79 % ga yetgan. Bu ko‘rsatkichlar mavjud 

«Samarkandkimyo» mahsulotlaridan yuqori ekani tasdiqlangan. SAKO‘ tarkibi ham yuqori 

ko‘rsatkichlarga ega bo‘lib, umumiy azot 13,6–20,5 %, CaO 7,4–11,2 %, ozuqa moddalari 

yig‘indisi esa 25–33 % ni tashkil etgan. Karbamid yoki KAS qo‘shilganda ozuqa moddalari 

yanada oshgan. SAKO‘ning zichligi 1,29–1,53 g/sm³, qovushqoqligi 1,65–22,4 sPz, kristallanish 

harorati esa –23,5°C gacha pastligi ularning saqlanish va agrar qo‘llanish uchun qulayligini 

ko‘rsatgan. Shuningdek, NPCa va SAKO‘ ishlab chiqarishning moddiy balansi tuzilib, ularning 

samaradorligi va iqtisodiy afzalliklari asoslab berilgan[5-9]. 

Chet el olimlari xam P2O5 miqdori kam (3–10 %) va CaO miqdori yuqori (40–60 %) 

bo‘lgan Ukraina fosforitlarini HNO3 bilan parchalash orqali olingan eritmadan karbamid 

yordamida kompleks o‘g‘it tayyorlash usulini ishlab chiqqanlar. Optimal sharoitda (T = 358 K, 

CO(NH2)2:H3PO4= 5:1) reaksiya samaradorligi yuqori bo‘lib, o‘g‘it tarkibida foydali P₂O₅ va CaO 

6–7 % ni tashkil etgan va ekinlar hosildorligini 12–30 % gacha oshirgani aniqlangan. [10–13] 

Ilmiy izlanish tajribalarida, faollashtirish uchun tarkibi P2O5–16,12%; CaO–46,84%; 

CO2–17,42%; SO3–4,97% bo‘lgan boyitilmagan fosfopit unidan foydalanildi.  

Fosfopitlarni KKK birikmalari (HNO3·CO(NH2)2; H2SO4·CO(NH2)2 va ekstraksion fasfat 

kislota asosidagi H3PO4(EFK)·CO(NH2)2) bilan faollashtirish natijasida olingan murakkab o‘g‘it 

tarkibidagi asosiy ozuqa elementlari miqdori, ya’ni fosfop angidrid (P2O5) va kalsiy oksid (CaO) 

larining umumiy, o‘simlik o‘zlashuvchan qismi, azot (N), sulfat angidrid (SO3) ma’lum standart 

ucullar yordamida kimyoviy tahlil qilingan. 

Fotokolorimetrik ucul bilan o‘g‘itlar tarkibidagi P2O5ni aniqlashda, to‘lqin uzunligi 

λ=440 bo‘lgan vizual spektrofotometrda amalga oshirildi. Bunda o‘simlik o‘zlashuvchan 

shakllardagi P2O5 ning tahlili standart ucullar yordamida aniqlandi [14]. Devarda va hajmiy 

ucullar yordamida esa o‘g‘itlar tarkibidagi azotning umumiy va nitrat shaklining miqdori 

aniqlandi. [15; 16]. Gravimetrik uculda namunalar tarkibidagi oltingugurtning miqdori bariy 

xlorid ishtirokida amalga oshirildi [17]. Kompleksonometrik ucul yordamida xom ashyo va 

olingan o‘g‘itlar tarkibidagi CaO hajmli aniqlandi [18]. Hajmli ucul yordamida namunalar 

tarkibidagi CO2 ning miqdorini aniqlash bajarildi [19]. pH muhit ko‘rsatkichi BANTE 210 

uskunasida [20] aniqlandi. 

Muhokama va natijalar. 

Karbamidga asoslangan o‘g‘itlar azotning samarali manbai hisoblansa-da, ulardan 

foydalanishda ayrim cheklovlar mavjud. Bu, asosan, ammiakning havoga uchib ketishi va 

fitotoksik ta’sir bilan izohlanadi. Karbamid-nitrat va karbamid-fosfat o‘g‘itlarini qiyosiy tahlil 

qilish ular muayyan sharoitlarda samarali bo‘lishini ko‘rsatadi, ammo yuqori kislotalilik va 

o‘simlikka zararli ta’siri hosildorlikni pasaytiruvchi asosiy omillardan ekaligini ham aniqlaydi 

[21]. Shu sababdan amaliyotda ammoniy nitrat va ammoniy sulfat kabi o‘g‘itlar ko‘proq 

qo‘llanadi. Shunga qaramay, karbamidga asoslangan o‘g‘itlarni modifikatsiya qilish – ya’ni 

buferlovchi qo‘shimchalar kiritish orqali kislotaga bog‘liq zararli ta’sirni kamaytirish – muhim 

yo‘nalish bo‘lib qolmoqda. Bu usul kislota ta’sirini neytrallashtirib, o‘simliklar uchun xavfsizroq 

muhit yaratishga xizmat qiladi. 

Past navli fosforitlarni qayta ishlashda ularni azot va fosfor manbaiga aylantirish — 

qishloq xo‘jaligi uchun muhim ahamiyatga ega. Ana shunday yondashuvlardan biri sifatida 

fosfopitlarni qishloq xo‘jaligida faollashtirib fosfopli o‘g‘it sifatida foydalanish eng samarali usul 

hisoblanadi. Shuning uchun biz o‘z tadqiqotlarimizda karbamidning kislotali komplekslari 

(KKK) (HNO3∙CO(NH2)2, H2SO4∙CO(NH2)2 va H3PO4(EFK)•CO(NH2)2) bilan fosfopit changini (FCh) 

faollashtirish jarayonini o‘rganish uchun ulardan turli nisbatlarda, ya’ni o‘g‘it tarkibini 

tayyorlashda umumiy hissa 10 ga teng qilib belgilandi va komponentlar nisbati 9:1 – 1:9 

intervalda turlicha qiymatlarda qo‘llanildi. 

Faollashgan fosfopit namunalari tarkibida kalsiyftorapatit va kalsit minerallarining 

parchalanishi natijasida umumiy P2O5 ning o‘simlik o‘zlashuvchan va suvda eruvchan shakllari 

hosil bo‘lishi, shuningdek uning karbonatsizlanishi kuzatiladi. Olingan natijalar shuni 

ko‘rsatdiki, aralashmada KKK miqdorini ortib borishi bilan fosfopitning faollashish 

(parchalanish) darajasi o‘sib boradi.  

Bunda dastlab, fosfopit changi karbamid nitrati (KN) yordamida faollashtirish jarayoni 

o‘rganilgan va olingan natijalar 1-jadvalda keltirilgan.  

1-jadval 

Fosforit changi (FCh)ni HNO3∙CO(NH2)2 ishtirokida faollashtirib olingan o‘g‘itlarning kimyoviy 

tarkibi,%  

FCh 

nisba

ti 

KKK 

nisbat

i 

N P2O5 CaO 

pH 
Р2О5(ўзл)

Р2О5(ум)
 

СаО(ўзл)

СаО(ум)
 ƩNPCa 

um nitr. 
amid

. 
um o‘zl. um o‘zl. 

90 10 2,10 0,70 1,40 
14,9

2 2,29 

38,9

0 

23,2

1 

6,8

4 

15,3

3 
59,66 

55,92 

80 20 4,19 1,40 2,80 
13,2

6 2,83 

34,5

8 

20,5

5 

6,5

4 

21,3

4 
59,43 

52,03 

70 30 6,29 2,10 4,19 
11,6

1 3,43 

30,2

5 

20,6

8 

4,9

1 

29,6

0 
68,36 

48,15 

60 40 8,39 2,80 5,59 9,95 
3,37 

25,9

3 

18,2

3 

4,3

1 

33,8

5 
70,29 

44,27 

50 50 
10,4

8 
3,50 6,99 8,29 

4,40 

21,6

1 

17,3

4 

3,2

8 

53,1

3 
80,26 

40,38 

40 60 
12,5

8 
4,19 8,39 6,63 

5,56 

17,2

9 

17,2

9 

2,2

8 

83,7

8 
100 

36,50 

30 70 
14,6

8 
4,89 9,79 4,97 

4,82 

12,9

7 

12,9

7 

1,8

7 

96,9

4 
100 

32,62 

20 80 
16,7

7 
5,59 

11,1

8 
3,32 

3,28 
8,64 8,64 

1,6

1 

98,9

2 
100 

28,73 

10 90 
18,8

7 
6,29 

12,5

8 
1,66 

1,66 
4,32 4,32 

1,5

1 
100 100 

24,85 

Olib borilgan tadqiqot natijalariga ko‘ra, fosfopit changi va karbamid nitrati 9:1 dan 1:9 

gacha nisbatlarda olingan yangi turdagi murakkab o‘g‘itning pH qiymati 6,84 dan 1,51gacha 

oraliqda bo‘lib, aralashma tarkibida 2,10 dan 18,87% gacha umumiy azot (N) miqdorining 0,70 

dan 6,29% gacha nitrat va 1,40 dan 12,58% gacha amid shakllarida, umumiy fosfop angidrid 

(P2O5) miqdorining esa 14,92 dan 1,66% gacha, shuningdek umumiy kalsiy oksidi (CaO) 38,90 

dan 4,32% gacha bo‘lishi aniqlandi. Aralashmada KN miqdori 1 nisbatdan 9 nisbatgacha ortib 

borishi bilan faollashtirilgan fosfopit changi tarkibidagi fosfor ozuqasining o‘simlik tomonidan 

o‘zlashuvchan qismi 15,33 dan 100%gacha ortishi kuzatildi. Xuddi shuningdek kalsiy 

ozuqasining o‘simlik o‘zlashuvchan shakli esa 59,66 dan 100% gacha o‘sib borishi aniqlandi. 

Fosfopit changiga qo‘shilgan KN miqdori o‘g‘it massasiga nisbatan 1 dan 9 gacha orttirish bilan 

olingan o‘g‘it tarkibidagi azot miqdori 9 marta ortishi aniqlandi. Fosforit changining miqdori 9 

dan 1 gacha nisbatda olingan o‘g‘itga solishtrilganda, faollashtirilgan fosfopit changi tarkibidagi 

o‘simlik o‘zlashuvchan P2O5 shakli o‘rtacha 6,5 va CaO shakli esa 1,67 martaga oshar ekan. Bu 

jarayonlarda eritmaning pH muhiti 2,28 dan 1,51 gacha o‘zgarishi bilan fosfopit changining 

karbonatsizlanish darajasi to‘liq borgan, hosil bo‘lgan aralashma muhiti esa kislotali bo‘ladi. 

O‘g‘it tarkibidagi oziqa moddalarning (N+P2O5+CaO) umumiy miqdori 24,85 dan 55,92% gacha 

tashkil qiladi. 

Karbamid nitrati ta’sirida fosfopit changlarining faollashishini quyidagicha izohlash 

mumkin. O‘g‘it tarkibida karbamid nitrat miqdorining ortishi bilan pH muhit qiymatlari 6,84 

dan 1,51 gacha kamayib, uning kislotaligi yanada oshganligi sabab, bu esa o‘z navbvtida xom 

ashyo tarkibidagi minerallarni parchalaydi. Fosfopit changi miqdorining ortishi bilan esa o‘g‘it 

tarkibida karbamid nitrati kamayishi natijasida uning faollashish darajasi pasayadi. Shuning 

uchun massa nisbatlari 4:6 bo‘lgan o‘g‘it namunalari maqbul deb topildi. 

Bundan tashqari fosfopit changini karbamid sulfati (KS) yordamida faollashtirish 

jarayoni o‘rganildi olingan natijalar 2-jadvalda keltirilgan. 

2-jadval 

Fosforit changi (FCh)ni H2SO4∙CO(NH2)2 ishtirokida faollashtirib olingan o‘g‘itlarning 

kimyoviy tarkibi,%  

FCh 

nisbati 

KKK 

nisbati 
Num 

P2O5 CaO 
SO3 pH 

Р2О5(ўзл)

Р2О5(ум)
 
СаО(ўзл)

СаО(ум)
 

ƩNPC

aS um o‘zl. um o‘zl. 

90 10 2,80 14,92 0,92 38,90 19,27 6,89 6,91 6,17 49,54 63,51 

80 20 5,59 13,26 2,34 34,58 17,76 10,56 6,89 17,62 51,35 64,00 

70 30 8,39 11,61 3,48 30,25 15,89 14,24 6,74 30,02 52,52 64,48 

60 40 11,18 9,95 4,38 25,93 13,83 17,91 4,83 44,06 53,32 64,97 

50 50 13,98 8,29 4,47 21,61 11,98 21,58 3,62 53,91 55,43 65,46 

40 60 16,78 6,63 5,82 17,29 9,97 25,25 2,63 87,80 57,67 65,95 

30 70 19,57 4,97 4,75 12,97 8,04 28,93 2,11 95,41 61,97 66,44 

20 80 22,37 3,32 3,07 8,64 6,15 32,60 1,87 92,45 71,09 66,93 

10 90 25,16 1,66 1,66 4,32 3,36 36,27 1,76 100 77,71 67,41 

 

Yuqoridagi jadvaldan xulosa qiladigan bo‘lsak, fosfopit changi va KSning 9:1 massa 

miqdorida qo‘shib olingan o‘g‘it tarkibida umumiy azot miqdori 3,20% ni, umumiy 14,92% 

fosfop ozuqa miqdorining o‘simlik o‘zlashuvchan shakli esa 6,17% ni tashkil qiladi. 38,90% 

umumiy kalsiyning 49,54% o‘simlik o‘zlashuvchan shaklida mavjud. KS massa nisbati 1 dan 9 

gacha ko‘payishi bilan faollashtirilgan fosfopit changining tarkibidagi o‘simlik o‘zlashuvchan 

P2O5 qismi 6,17 dan 100% gacha, o‘simlik o‘zlashuvchan CaO qismi esa 49,54 dan 77,71% gacha 

ortishi kuzatildi. O‘g‘itlar tarkibida SO3 miqdorining xam 6,89 dan 36,27% gacha ortishi 

kuzatildi. O‘g‘it tarkibidagi oziqa moddalarning (N+P2O5+CaO+SO3) umumiy miqdori 63,51-

67,41% ni tashkil qiladi.  

Bu natijalar KS bilan fosfopit changi 9:1 nisbatida qo‘shib olingan o‘zitga 1:9 nisbatida 

qo‘shib olingan o‘g‘itni solishtrilganda, o‘g‘it tarkibidagi o‘simlik o‘zlashuvchan P2O5 shakli 

o‘rtacha 16 va CaO shakliesa 1,57 martaga ortishi kuzatilgan.  

Fosfopit changini KS ishtirokida faollashtirilgan o‘g‘it tarkibida oltingugurt ozuqa 

elementini bo‘lishligi boshqa KKK birkmalardan olingan o‘g‘itlardan farq qiladi va bu esa 

o‘g‘itning afzalliklaridan biri hisoblanadi. 

FCh ni KS yordamida qayta ishlab murakkab azot-fosfop-oltingugurtli o‘g‘it namunalari 

olindi. Uning tarkibida fosfop angidridning eruvchan shaklining ortishi bilan birga azot ozuqa 

miqdori ham ortib boradi. Masalan, fosfopit changiga 1 massa nisbat miqdorida KS qo‘shib 

olingan o‘g‘it tarkibida 2,80% amid shaklidagi umumiy azot ozuqasi mavjud bo‘lib, KS miqdori 

9 massa nisbat miqdoriga orttirish bilan olingan o‘g‘it tarkibidagi azotning miqdori 25,16% 

tashkil etdi.  

Demak, olingan natijalardan ko‘rinib turibdiki, fosfopit changini KS bilan 

faollashtirishda pH qiymati 2,63 bo‘lganda uning kislotaligi yanada oshganligi sabab xom ashyo 

tarkibidagi minerallarni parchalaydi va ozuqa elementlari zarur nisbatlarda bo‘lgan samarali 

o‘g‘it aralashmasi olish mumkin. Shuning uchun fosfopit changi va karbamid sulfati 4:6 massali 

nisbatlarda olingan o‘g‘it namunalari maqbul deb hisoblandi. 

Tadqiqot natijalari davomida biz fosfopit changini ekstraksion fosfat kislotasi va 

karbamid ishtirokida olingan karbamid fosfati ishtirokida ham faolloshtirish jarayonini 

o‘rganildi (3-jadval). 

3-jadval 

Fosforit changi (FCh)ni H3PO4(EFK)•CO(NH2)2 ishtirokida faollashtirib olingan o‘g‘itlarning 

kimyoviy tarkibi,%  

FCh 

nisbati 

KKK 

nisbati 
Num 

P2O5 CaO 
pH 

Р2О5(ўзл)

Р2О5(ум)
 
СаО(ўзл)

СаО(ум)
 ƩNPCa 

um o‘zl. um o‘zl. 

90 10 1,29 18,36 8,40 38,79 26,92 6,43 45,75 69,40 58,43 

80 20 2,68 20,23 13,41 34,46 24,52 6,16 66,30 71,16 57,37 

70 30 4,06 22,11 17,85 30,12 21,82 4,29 80,71 72,44 56,30 

60 40 5,45 23,99 22,24 25,79 19,23 3,94 92,72 74,57 55,23 

50 50 6,84 25,87 25,87 21,46 17,80 3,60 100 82,93 54,17 

40 60 8,23 27,74 27,74 17,13 16,06 2,77 100 93,79 53,10 

30 70 9,62 29,62 29,62 12,80 12,16 2,51 100 95,00 52,03 

20 80 11,00 31,50 31,50 8,46 8,46 2,36 100 100 50,96 

10 90 12,39 33,37 33,37 4,13 4,13 2,16 100 100 49,90 

 

Fosfopit changiga karbamid fosfati 9:1 massa nisbatida (muhiti pH=6,43) qo‘shib 

olingan o‘g‘it tarkibidagi 1,29% azotning xammasi amid shaklida, 18,36% umumiy fosfop ozuqa 

miqdorining 45,75% o‘simlik o‘zlashuvchan shaklda bo‘ladi. Umumiy kalsiy ozuqasining 

38,79% dan 69,40% qismi o‘simlik o‘zlashuvchan shaklda bo‘ladi. Karbamid fosfat miqdori 1 

dan 9 gacha ko‘payishi bilan faollashtirilgan fosfopit unining tarkibidagi o‘simlik o‘zlashuvchan 

P2O5 qismi 45,75 dan 100% gacha va kalsiy ozuqasining o‘simlik o‘zlashuvchan shakli esa 69,40 

dan 100% gacha ortadi. Bu natijalar KF massa nisbati 1 ga teng bo‘lgan o‘g‘itlarga 

solishtrilganda, fosfopit tarkibidagi o‘simlik o‘zlashuvchan P2O5 o‘rtacha 2,18 va CaO 1,44 

martaga ortadi. O‘g‘it tarkibidagi oziqa moddalarning (N+P2O5+CaO) umumiy miqdori 49,90-

58,43% ni tashkil qiladi. 

Bu ko‘rsatkichlarning boshqa karbamidning kislotali birikmalariga nisbatan tarkibida 

fosfop ozuqa elemantining yuqoriligi KF tarkibidagi fosfat kislota hisobigadir va bu uning 

afzalliklaridan biri hisoblanadi. 

Bu jarayonlarda fosfopit unining karbonatsizlanish darajasi xam eritma muhiti pH=2,77 

dan pH=2,16 gacha o‘zgarishi bilan to‘liq borishini ta’minlaydi. 

Yuqordagi natijalarga asosan, ekstraksion fosfat kislotasi yordamida olingan karbamid 

fosfatida fosfopitlarning faollashtirilgan massa nisbatlari 4:6 bo‘lgan o‘g‘it namunalari maqbul 

deb olindi. 

Xulosa. 

Fosfopit changiga KKK birikmalarini 9:1 dan 1:9 gacha bo‘lgan intervaldagi tarkibiy 

nisbatlarda ortib borish tartibida qo‘shiish bilan faollanish darajasi o‘rganildi. Tadqiqot natijari 

shuni ko‘rsatdiki o‘g‘it tarkibida KKK birikmalarining nisbatlari 9:1 dan 1:9 gacha ortishi bilan 

muhit qiymatlari KN qo‘shilganda pH=6,84 dan pH=1,51 gacha, KS qo‘shilganda pH=6,91 dan 

pH=1,76 gacha va ekstraksion fosfat kislotasi yordamida olingan KF qo‘shilganda pH=6,43 dan 

pH=2,16 gacha kamayib faollashdi. O‘g‘it tarkibidagi oziqa moddalarning umumiy miqdori esa 

mos ravishda 24,85 dan 55,92%, 63,51-67,41% va 49,90-58,43% tashkil qildi. O‘z navbatida 

KKK birikmalari fosfopit bilan ta’sirlashishi natijasida xom ashyo tarkibidagi minerallarni 

parchaladi. 

Yuqordagi natijalarga asosan, fosfopit unining karbonatsizlanish darajasi eritma muhiti 

karbamid nitratida 2,28, karbamid sulfatida 2,63 va ekstraksion fosfat kislotasi yordamida 

olingan karbamid fosfatida 2,77 ga teng bo‘lganda to‘liq borishini ta’minladi. Shu sababli 

boyitilmagan fosfopit unini KKK birikmalarida faollashtirilgan massa nisbatlari 4:6 bo‘lgan 

o‘g‘it namunalari maqbul deb olindi.  

